
ИШТИН ЖАЛПЫ МҮНѲЗДѲМѲСҮ 

Диссертациянын темасынын актуалдуулугу: Азыркы учурдагы 

илимий-техникалык прогресстин ѳнүгүшү, жаңы маалыматтык 

технологияларды колдонуу, бардык социалдык-экономикалык чѳйрѳнү 

санариптештирүү доору жогорку деңгээлдеги компетенттүү адистерди 

даярдоону талап кылууда. Ушул максатта Кыргыз Республикасында билим 

берүү процессин ѳркүндѳтүү үчүн бир катар ченемдик-укуктук документтер 

кабыл алынган: “Билим берүү” жѳнүндѳ закон; Кыргыз Республикасында 

2021-2040-жылдары билим берүүнү ѳнүктүрүү боюнча стратегия; “Санарип 

Кыргызстан 2019-2023” концепциясы ж.б.  

Аталган документтерде кѳтѳрүлгѳн маселелердин ичинде зор мааниге 

ээ болгон суроо – ѳзгѳчѳ таланттуу балдардын жѳндѳмдүүлүгүн тынымсыз 

жогорулатууга жана окуучулардын предметтик компетенттүүлүктѳрүн 

ѳстүрүүгѳ шарттарды түзүү; окутуунун бардык деңгээлдеринде зээндүү 

жаштарды тандоо жана аларга колдоо кѳрсѳтүү болуп эсептелинет.  

Коюлган маселени чечүү мектептик билим берүү менен катар 

мектептен тышкаркы ар кандай иштерди уюштурууну талап кылат. 

Ошондуктан табигый илимдерди мектептерде тереңдештирип 

өздөштүрүүнүн, анын ичинде физика, математиканы  заманбап окутууда 

жаңы формаларды киргизүү, келечек муундарды өз алдынча чыгармачыл ой 

жүгүртүү менен келечек кесиптерине колдоно билүүсүн  багыттоо маселеси 

турат. Буларды аткарууда, мамлекет алдында, өлкөнүн  физикалык билим 

берүүсүнɵ жаӊылоолорду киргизүү, мектептерде жана жогорку кесиптик 

билим берүү мекемелеринде  нормативдик документтерди (мамлекеттик 

стандарттар,, предметтик стандарттар) 2018-2040-жылга чейин алынган 

“Улуттук ɵнүгүү стратегиясына” ылайык, билим берүү системасынын 

натыйжалуу болуусуна, мектеп окуучуларына компетенттүүлүк мамиле 

менен билим берүү, аларды өркүндөтүү зарылчылыгы белгиленген.  

Учур талабына ылайык, мектеп окуучуларынын интеллектуалдык 

өнүгүүсүндө, табигый-илимий циклдык сабактарды өздөштүрүүнүн 

пайдубалын түптөөдө, физика предмети боюнча ырааттуу, терең билим 

алуусун, ɵздɵштүрүүсүн ɵркүндɵтүш үчүн жаӊы формаларды издеп табуу 

милдеттери турат. Физика боюнча олимпиадалар формалдуу эмес билим 

берүүнүн бир түрү катары ийкемдүү, индивидуалдуу, чыгармачылык билим 

алууга мүмкүнчүлүк берген ачык билим берүү чөйрөсү болуп саналат. Алар 

таланттуу окуучуларды мектеп кезинен эле аныктоого, келечектеги кесипти 

тандоого туура жана өз убагында аларга жетекчилик кылууга, жаштардын 

арасында илимий-техникалык билимдерди пропагандалоого мүмкүндук 

берет. Ошондой формалардын бири болуп ондогон жылдар арасында биздин 

өлкөдө эле эмес, башка өлкөлөрдө өткөрүлүп келүүчү физикалык 

олимпиадалар олуттуу ролду ойнойт.  

Олимпиадаларды уюштуруунун, аны  жогорку деңгээлде өткөрүүнүн, 

таланттуу окуучуларды тандоонун жаңы ыкмалары, системалык түрдө көп 

этаптуу даярдоо, эл аралык олимпиадаларда ийгиликтерге жетишүүнү 

изилдөө жана ишке ашыруу бирден бир актуалдуу маселе болуп эсептелет. 

Ушундай иштердин негизги бѳлүгү катары ар кандай деңгээлдеги 

предметтик олипиадаларды алууга болот. Предметтик олимпиадалар 

окуучулардын таалим-тарбия алуу боюнча жалпы компетенцияларын жана 

предметтик билимдер,  билгичтиктерин калыптандырууга, креативдик жана 

чыгармачылык жѳндѳмдүүлүктѳрүн ѳстүрүүгѳ ѳзгѳчѳ таасир тийгизет. 

Физика боюнча мектеп окуучуларынын олимпиадалары 1967-жылдан 

бери ѳткѳрүлүп келет. Республикалык олимпиадалардын жеңүүчүлѳрү 

Советтер Союзу учурунда Бүткүл союздук олипиадаларга катышышчу. 

Акыркы жыйынтык ошол турда жетишкен ийгиликтер менен чыгарылуучу. 

Кыргызстан мамлекеттик эгмендүүлүккѳ жетишкенден кийин республикалык 

олимпиаданын жеңүүчүлѳрү Эл аралык жана Азиялык олимпиадаларга 

катышып жүрүшѳт.  

Бирок окуучуларды физикалык олимпиадага даярдоо, ар кандай 

деңгээлдеги олимпиадаларды уюштуруу, тапшырмалардын мазмунун, 

татаалдыгын аныктоонун критерийлери, тапшырмаларды түзүүгѳ коюлуучу 

талаптар, окуучулардын иштерин текшерүү жана баалоо, олимпиаданын 

жыйынтыгын чыгаруу, эл аралык олимпиадаларга катышуунун 

ѳзгѳчѳлүктѳрү жѳнүндѳ ушул убакка чейин биздин республикада илимий-

изилдѳѳ иштери жүргүзүлѳ элек. Олимпиаданын ѳткѳрүлүшү, аларда 

алдыңкы орунду ээлеген окуучулардын тизмеси жѳнүндѳ гана макалалар 

жарыяланып келди.  

Олимпиадалык кыймылдын пайда болушуна жана өркүндөшүнө 

мурдагы совет окумуштуулары жана педагогдору: А.Н.Колмогоров, 

П.Л.Капица, И.К.Кикоин, Б.Б.Буховцев, С.М.Козел, О.Ф.Кабардин, 

В.И.Лукашик, О.Я.Савченко, О.Ю.Овчинников, Н.Н.Тулькибаева, 

И.В.Старовикова, Ю.Г.Коровин,  А.С.Кондратьев, А.Р.Зильберманн ж.б. 

салымдарын кошкон. Илимий изилдөөлөрдүн катарына олимпиадаларды 

өткөрүү ага окуучуларды даярдоонун методикалары боюнча боюнча 

О.Ю.Овчинников, Д.В Подлесный, Б.П.Вирачевдордун иштерин кошсо 

болот. Таланттуу окуучулардын чыгармачылык жөндөмдүүлүгүн өстүрүү 

боюнча С.Б.  Рыжиков иштеген. Кѳп жылдар бою физика боюнча 

окуучулардын Республикалык олимпиадасын ѳткѳрүүнү жетектеп келген 

профессор КР УИАнын ардактуу академиги Э.Мамбетакунов менен доцент 

С. Кадышевдин “Физикалык маселелер чыгарылышы менен” “Физика 

боюнча олимпиадалык маселелер жыйнагы” аттуу китептери жарык кѳргѳн. 

Анда олимпиаданы уюштуруунун илимий-методикалык негиздери эмес, ар 

кайсы жылдары республикалык олимпиадаларга сунуш кылынган теориялык 

жана эксперименттик маселелер, алардын чыгарылыштары берилген. Демек, 

физика боюнча окуучулардын олимпиадасын ѳткѳрүүнүн максаты менен 

милдеттерин аныктоо, практикалык маселелерин талдоо, жаштарга 

физикалык билим берүү жана тарбиялоонун теориясы менен методикасынын 

кѳйгѳйлүү маселеси болуп эсептелинет. Кыргыз республикасынын орто 

мектептеринде физикалык билим берүүдөгү проблемаларды изилдеп, 

натыйжалуу методиканы иштеп чыгышкан бир катар докторлук жана 

кандидаттык изилдөөлөр жүргүзүлүп, корголгон жана практикага 

киргизилген. 

Кыргыз окумуштуу-педагогдору Д.Б.Бабаев, А.Э.Байсеркеев, 

Ш.Курманкулов, Н.О.Мааткеримов, Э.М.Мамбетакунов, У.Э.Мамбетакунов, 

Т.М.Сияев, Р.М.Султаналиева ж.б., окуучуларга физикалык билим берүү 

ченемдик-укуктук документтерин даярдоо, окуу-методикалык 

комплекстерин түзүү, окуучулардын окуу иштерин нормалаштыруу, физика 

мугалимдеринин адистик жактан жетилүүсү, окуучулардын окуу иштерин 

уюштуруунун жаңы формаларын өркүндөтүү боюнча фундаменталдуу 

изилдөөлөрдү жүргүзүшкөн. Р.М.Султаналиева окуучуларды физика боюнча 

олимпиадаларга даярдоо, аларды өткөрүүнүн жетишпеген жактарын 

аныктап, аларды жоюунун жолдорун изилдеп жүрөт. Мектеп окуучуларын 

математикалык олимпиадаларга даярдоо системасын долбоорлоодо “Мектеп 

окуучуларын математикалык олимпиадаларга даярдоо системасын 

долборлоого компетенттүүлүк мамиленин дидактикалык негиздери” аттуу 

темада Келдибекова А.О. доктордук ишин коргогон. Физика боюнча 

окуучулардын олимпиадаларынын эл аралык тажрыйбаны үйрөнүүнүн, 

Республикалык этабын ѳткѳрүүнүн теориялык жана практикалык 

маселелерин талдоонун натыйжасында, ал процесстеги обьективдүү карама-

каршылыктардын бар экендиги белгилүү болду. Алар: 

- мектеп  окуучуларынын предметтер боюнча олимпиадаларын 

өткөрүүнүн зарылдыгы менен айрым предметтик олимпиадалардын азыркы 

учурдун талаптарына ылайык келген максатынын жана милдеттеринин так 

аныкталбагандыгынын ортосундагы; 

- физикалык олимпиадаларды өткөрүүнүн сапатын жогорулатуунун 

зарылдыгы менен анын принциптеринин жана уюштуруу шарттарынын 

илимий мүнөздө иштелбегендиги; 

-эл аралык олимпиадаларга шыктуу катышуучуларды даярдоо 

зарылчылыгы менен республикадагы физикалык олимпиадаларды өткөрүүдө 

чет өлкөлүк тажрыйбанын эске алынбагандыгы; 

- физика боюнча олимпиадаларда берилүүчү теориялык жана 

эксперименттик тапшырмаларды түзүүнүн жогорку деңгээлдеги талаптары 

менен аларды аткаруунун жана баалоонун илимий-методикалык 

маселелеринин толук иштелбегендиги. 

Ушул көрсөтүлгөн объективдүү карама-каршылыктарды жоюу жана 

олимпиадаларды өткөрүү боюнча педагогикалык теория менен практиканын 

койгон заманбап талаптарын аткаруу максатында изилдөөнүн проблемасын 

төмөнкүчө формулировкаладык: мектеп окуучуларынын физикалык 

олимпиадаларын жогорку денгээлде өткөрүүнүн илимий-методикалык 

негиздери кандай жана аны кантип ишке ашырууга болот.  

Коюлган проблемага ылайык диссертациялык изилдөөнүн темасын 

“Кыргызстандагы окуучулардын физикалык олимпиадаларын 

уюштуруунун илимий-методикалык негиздери” деп тандап алдык. 

Диссертациянын темасынын илимий программалар (долбоорлор) 

жана илимий-изилдөө иштери менен байланышы: Диссертациялык 

изилдөө И.Раззаков атындагы КМТУнун “Физика” кафедрасынын 

“Физиканы окутуунун жаңы технологиялары” аттуу илимий изилдөө иш 

планы боюнча тыгыз байланышта аткарылды. 

Изилдөөнүн обьектиси: окуучулардын физикалык билим, 

билгичтиктерин, чыгармачылык жөндөмдүүлүктөрүн мектептен тышкары 

учурда өнүктүрүү процесси. 

Изилдөөнүн предмети: физика боюнча окуучулардын 

олимпиадаларын өткөрүү процесси. 

Изилдөөнүн максаты: Эл аралык тажрыйбага таянуу менен 

Кыргызстанда физикалык олимпиадаларды өткөрүүнүн эффективдүүлүгүн 

жогорулатуунун илимий-методикалык шарттарын аныктоо жана аларды 

ишке ашыруу. 

Коюлган максатка ылайык изилдөөдө төмөнкүдөй милдеттер коюлду. 

1. Мектеп окуучуларынын физикалык билимдеринин сапатын 

жогорулатуу, предметтик компетенцияларын өнүктүрүү процессиндеги 

физикалык олимпиадалардын орду менен маанисин изилдөө. 

2. Окуучулардын физикалык олимпиадаларын өткөрүүнүн учурдагы 

абалын талдоо  жана ал процесстеги көйгөйлөрдү чечүүнүн илимий-

методикалык шарттарын түзүү. 

3. Эл аралык тажрыйбаларды үйрөнүүнүн натыйжасында 

окуучулардын республикалык олимпиадаларын уюштуруунун жана 

өткөрүүнүн эффективдүүлүгүн көтөрүүгө шарт түзүү жана ишке ашыруу. 

4. Олимпиаданын теориялык жана эксперименттик тапшырмаларын 

түзүү, аткарылган иштерди текшерүүгө коюлуучу талаптарды, аларды 

баалоонун критерийлерин иштеп чыгуу. 

5. Олимпиадаларды өткөрүүгө карата иштелип чыккан илимий-

методикалык шарттардын аткарылышы боюнча жүргүзүлгөн иштердин 

натыйжасын талдоо жана бул процессти өркүндөтүү үчүн уюштуруу- 

методикалык сунуштарды даярдоо. 

Изилдɵɵнүн илимий жанылыгы жана теориялык маанилүүлүгү: 

- окуучулардын физика боюнча билим-билгичтиктеринин сапатын көтөрүүгө 

олимпиадалардын тийгизген таасири аныкталды; 

- олимпиадалык (теориялык, эксперименттик) тапшырмаларды түзүү 

боюнча жаңы сунуштар жана аны баалоонун критерийлери иштелип чыкты; 

- олимпиаданы уюштуруунун натыйжалуулугун көтөрүү максатында 

аны өткөрүүнүн шарттары, катышуучу окуучуларга жана олимпиадалык 

жюри мүчɵлɵрүнүн квалификациясына коюлуучу талаптар аныкталды; 

- жыйынтыктоонун принциптери, олимпиаданы жаңы шарттарда  

ɵткɵрүү жана уюштуруу, апелляцияны жүргүзүү системасы сунушталды; 

- эл аралык олимпиадаларга катышуучуларды тандоодо кɵп этаптуу 

системалуу даярдоо ыкмалары, олимпиадаларды уюштуруунун жаңы 

формалары, жеңүүчүлөрдү аныктоонун рейтингдик системасы аныкталды.  

Алынган натыйжаларынын практикалык мааниси: мектептерде, 

башка билим берүү мекемелеринде физика олимпиадаларын ɵткɵрүүдɵ, 

окуучулардын татаал эсептерди чыгарууга багыттоо, машыктыруу жана 

тарбиялоо. Аларды тиешелүү денгээлдеги олимпиадалык жарыштарга 

катыштырганга даярдоо, олимпиадалык борборлор менен мектеп 

мугалимдеринин байланыштарын күчөтүү; 

- илимий тыянактар жана практикалык сунуштар, мектеп окуучуларын 

олимпиадаларга даярдоо процессинде ЖОЖдордун окутуучуларын тартуу, 

илимий лабораторияларда машыгууларды уюштуруу, предметтик, негизги, 

кошумча компетенцияларды калыптандыруу; 

- мектеп окуучуларын олимпиадаларга даярдоону уюштуруу боюнча 

сунуштар билим берүү системасынын жетекчилерине, методикалык 

секциялардын башчыларына, мектеп окуучуларын олимпиадаларга катышуу 

үчүн даярдоону жакшыртуу ыкмаларын пландоодо мугалимдерге пайдасын 

тийгизе алат.  

Диссертацияны коргоого  коюлуучу негизги жоболор: 
-окуучулардын физикалык олимпиадасы класстан тышкаркы иштерди 

ѳткѳрүүнүн натыйжалуу формасы болуп эсептелет; аны максаттуу жана ар 

кандай деңгээлде (мектепте, райондо, областта, республикада, эл аралык 

шартта) физикалык билимдерин жогорулатуунун зарыл шарты болуп 

эсептелет; 

-физика боюнча окуучулардын олимпиадаларын ѳткѳрүүнүн теориядагы 

жана практикадагы абалын талдоонун натыйжасында, ал процессти 

уюштуруунун илимий-методикалык шарттарын аныктоо, анын сапатын 

кѳтѳрүүгѳ арналган педагогикалык-уюштуруучулук негиз болуп берет; 

-окуучулардын физика боюнча ѳткѳрүлгѳн эл аралык олимпиадаларынын 

тарыхын, уюштуруучулук ѳзгѳчѳлүктѳрүн үйрѳнүү, теориялык жана 

эксперименттик тапшырмаларды түзүүнүн методологиялык маселелерин, 

окуучулардын эмгектерин баалоонун практикасын үйрѳнүү, жалпылоо, 

практикада колдонуу, бул ишти ѳркүндѳтүүгѳ кѳмѳкчү болот; 

-изилдѳѳнүн жүрүшүндѳ иштелип чыккан илимий-методикалык шарттарга 

ылайык түзүлгѳн иш чаралар: таланттуу окуучуларды тандоо; окуучуларды 

ар бир деңгээлдеги олимпиадаларга даярдоо; теориялык жана 

эксперименттик тапшырмаларды түзүүнүн ѳркүндѳтүлгѳн методикасы; жюри 

мүчѳлѳрүнѳ коюлган талаптар менен окуучулардын эмгектерин объективдүү 

баалоонун критерийлеринин киргизилиши, олимпиаданын жалпы 

натыйжасын кѳтѳрүүгѳ, окуучулардын жалпы жана предметтик 

компетенттүүлүктѳрүн ѳркүндѳтүүгѳ, алардын креативдүү ой 

жүгүртүүүлѳрүн ѳстүрүүгѳ тийгизген оң таасири белгиленди жана алар 

дидактиканын закон ченемдерине туура келери илимий жактан тастыкталды. 

Изденүүчүнүн жеке салымы: Талапкер бир нече жылдар бою 

шаардык, республикалык олимпиадаларынын методикалык комиссиясынын 

мүчɵсү, шаардык олимпиаданын жюрисинин тɵрайымы катары, 

тапшырмаларды даярдоодо, олимпиаданы өткɵрүү жана уюштуруусунда,  

апелляцияны жүргүзүүдө, жыйынтыктоодо чоӊ салым кошту. 2014-жылы 

Азия ɵлкɵлɵрүнүн Сингапурда ɵткɵн физика  олимпиадасында жетекчинин 

орун басары катары катышуу менен тажрыйба топтоду. Бишкектеги № 5 

улуттук компьютердик гимназиянын окуучуларын олимпиадага даярдоодо 

кружокторду уюштуруп, методикалык жактан жардам көрсөттү. 

Изилдɵɵнүн натыйжаларын апробациялоо  жана жыйынтыктарын 

текшерүү 2006-2021-жж. ɵткɵрүлгɵн шаардык, областтык, республикалык 

олимпиадаларда, И.Раззаков атындагы Кыргыз мамлекеттик техникалык 

университетинин “Физика” кафедрасындагы илимий теманын негизинде 

жүргүзүлгɵн иштерде, жыйындарда, илимий семинарларда, илимий 

иштердин отчетторунда, докладдарда жана талкуулордо ишке ашырылды. 
Ошондой эле изилдөөнүн жыйынтыктары төмөнкү иш чараларда баяндалган: 

академик А.Жайнаковдун 75 жылдыгына арналган «Илимдеги, техникадагы 

жана билим берүүдѳгү маалымат технологиялары жана математикалык 

моделдештирүүлѳр» аттуу Эл аралык илимий конференцияда (2016-ж.); 

п.и.д., проф. А.Т.Калдыбаеванын 60 жылдык мааракесине карата «Заманбап 

педагогикалык билим берүүнүн жана илимдин теориялык жана 

методологиялык кѳйгѳйлѳрү» аттуу Эл аралык илимий-практикалык 

конференцияда (И.Арабаев атындагы КМУ, 2018-ж.); б.и.к., проф. 

М.А.Асановдун 75 жылдыгына жана  «Физика» кафедрасынын 25 

жылдыгына арналган «Билим берүү жана илимдеги физикалык-техникалык 

проблемалар» аттуу республикалык илимий-практикалык конференцияда 

(ОшТУ, 2018-ж.); «Азыркы мезгилдеги актуалдуу илимий изилдөөлөр» 

илимий-практикалык конференцияда (Украина,  Переяслав-Хмельницкий, 

2019-ж.); Профессор Ш.Алиевдин 70 жылдыгына арналган «Математика 

жана табият таануу: санариптештирүү шартында билим берүүнүн заманбап 

технологияларынын кѳйгѳйлѳрү» аттуу Эл аралык илимий-практикалык 

конференцияда (И.Арабаев атындагы КМУ, 2021-ж.); 

Диссертациялык иштин темасы боюнча 11 илимий макалалар 

жарыяланган, анын ичинде, 2 макала чет ѳлкѳлѳрдѳ (Россия, Украина), 

Кыргызстандагы рейтингдүү журналдарда 9 макала жарыяланган жана 2 окуу 

китеби жарыкка чыккан.  

Диссертациянын түзүлүшү жана кѳлѳмү. Диссертациялык иш 

киришүүдѳн, үч главадан жана корутундудан турат. 158 бет текстти, анын 

ичинде 8 таблицаны, 30 сүрѳттү, 135 аталыштагы адабияттардын тизмесин, 7 

тиркемени камтыйт. 

ДИССЕРТАЦИЯЫН НЕГИЗГИ МАЗМУНУ 

Киришүүдө изилдөөнүн актуалдуулугун негиздөө менен анын максаты, 

милдеттери, изилдөөнүн илимий жанылыгы, практикалык маанилүүлүгү 

белгиленди, коргоого коюулуучу жоболор көрсөтүлүп, изилдөөнүн 

натыйжаларынын апробацияланышы чагылдырылган. 

Биринчи глава «Мектеп окуучуларынын физикалык 

билимдеринин сапатын жогорулатууда олимпиалардын орду жана 

мааниси» деп аталуу менен, учур талабына ылайык, мектеп окуучуларынын 

интеллектуалдык өнүгүүсүндө, табигый- илимий циклдык сабактарды 

өздөштүрүүнүн пайдубалын түптөөдө, физика предмети боюнча ырааттуу, 

терең билим алуусун, ɵздɵштүрүүсүн ɵркүндɵтүш үчүн жаӊы формаларды 

табуу максаттары турат. Физика боюнча олимпиадалар формалдуу эмес 

билим берүүнүн бир түрү катары ийкемдүү, индивидуалдуу, чыгармачылык 

билим алууга мүмкүнчүлүк берген ачык билим берүү чөйрөсү болуп саналат. 
Алар мектеп кезинен эле таланттуу окуучуларды аныктоого, келечектеги 

кесипти тандоого туура жана өз убагында аларга жетекчилик кылууга, жаш 

муундарга илимий-техникалык билимдерди пропагандалоого мүмкүндук 

берет. Ошондой формалардын бири болуп ондогон жылдар арасында биздин 

өлкөдө эле эмес, башка өлкөлөрдө өткөрүлүп келүүчү физикалык 

олимпиадалар олуттуу ролду ойнойт. Буга чейинки өткөрүлүп келген 

олимпиадалардын этаптарын талдоо менен бирге, алардын жетишкендиктери 

жана кемчиликтери аныкталып, олимпиадаларды өркүндөтүүнүн 

методологиялык жана дидактикалык өзгөчөлүктөрүнүн жолдору 

белгиленген. Көп жылдык олимпиадаларды өткөрүүнүн тажрыйбаларына 

таянып, негизделген жоболор катары кабыл алынып, республикалык 

олимпиадаларды өткөрүү иштерине киргизүүнүн жолдору, максаты жана 

ѳткѳрүүнүн педагогикалык шарттары иштелип чыккан (1.1 -таблица). 

1.1-Таблица. Олимпиадаларды уюштуруунун жана өткөрүүнүн 

педагогикалык шарттары 

Олимпиадаларды уюштуруунун 

педагогикалык негиздери 

 

1. Негизги уюштуруучулук 

шарттары: 

олимпиадалардын окутуучулук мүнөзү, 

теориялык жана эксперименттик турларды 

өткөрүүнүн зарылчылыгы, орточо 

көрсөткүчтүн 

жогорулашы,тапшырмалардын татаалдык 

деңгээлинин жогорулашы, калыстар 

тобунун мүчөлөрүнүн  жана тапшырма 

даярдоочулардын жетиштүү 

квалификациясы, апелляция өткөрүүнүн 

зарылчылыгы, олимпиаданын 

натыйжаларын жыйынтыктоо. 

2. Теориялык турдун 

тапшырмаларын түзүүнүн 

методологиялык, дидактикалык 

шарттары 

жеткиликтүүлүк, тапшырмалардын 

активдеринде негизги билимдердин толук 

камсыз болушу, олимпиаданын этабына 

Окуучуларды 

олимпиадага даярдоонун 

методикалык шарттары. 

1. Окуучуларды 

олимпиадага даярдоодо 

жетекчи мугалимге коюлуучу 

талаптар: билим, интеллект, 

тажрыйба, билгичтик, 

физиканын бардык 

бөлүмдөрүнүн негиздери менен 

тааныштыгы жана аларды 

өздөштүрүү, педагогикалык 

жана психологиялык 

көндүмдөр.  

2. Окуучуларды 

олимпиадага даярдоо үчүн 

негизги шарттар: 

 Олимпиадага катышууда 

окуучулардын максималдуу өз 

алдынчалыгы, математикалык 

даярдыктын кылдаттыгы, өз 

алдынча билим иш-аракети, кээ 

бир темаларды изилдөө, 

тапшырмалардын татаалдык деңгээлинин 

туура келиши, жаратылыштагы жана 

техникадагы реалдуу процесстер менен 

байланышы, маселелерди чечүүнүн 

өзгөрмөлүүлүгү, тапшырмалардын 

фундаменталдык мүнөзү, сапаттык жана 

демонстрациялык тапшырмаларды 

камтышы. 

3. Эксперименттик тапшырмаларды 

түзүүнүн методикалык шарттары 
Тапшырмалардын жөнөкөйлүгү, 

пайдаланууга жеңил эксперименттик 

аспаптар, жеткиликтүүлүк жана 

стандарттуу эместиктин айкалышы, 

тапшырманын өзгөрмөлүүлүгү, 

тапшырмалардын этаптарын тандоо,  

баллдар аркылуу баалоо; мурунку 

олимпиадалардын тажрыйбасын колдонуу, 

эксперименттик тапшырмалардын түрлөрү, 

тапшырмалардын аткаруу этаптарын 

бөлүштүрүү,балл коюу, мурунку 

олимпиадалардын тажрыйбаларын 

колдонуу, эксперименттик 

тапшырмалардын түрлөрү.  

жогорку татаалдыктагы 

тапшырмаларга алдын ала 

даярдыктар, тапшырмаларга 

комплекстүү анализ жүргүзүү, 

өткөн олимпиадалардын 

жыйынтыктарын талдоо. 

3. Окуучуларды 

олимпиадага даярдоо 

ыкмалары. Даярдоонун 

психологиялык жана 

методологиялык 

өзгөчөлүктөрү. Материалдык 

базанын негизи, математикалык 

даярдык, физика боюнча 

атайын даярдыктар, 

олимпиаданын кийинки 

турларынын тапшырмаларын 

аткаруу, керектүү акыркы 

көрсөтмөлөр. 

 

 

Ушул күнгɵ чейинки ɵткɵрүлгɵн шаардык, областтык, республикалык 

олимпиадаларды уюштуруунун абалдары талданып, олимпиадаларды 

ɵткɵрүүнүн кемчиликтери, ар бир этаптагы берилүүчү тапшырмалар жана 

аларды татаалдаштыруу ыкмалары талданды. Физикалык олимпиадалардын 

эффективдүүлүгүн жогорулатуунун шарттары аныкталды. Алар: 1. 

Олимпиадаларды уюштурууда жана ɵткɵрүүдɵ Эл аралык тажрыйбаны 

үйрɵнүү. 2. Олимпиаданын теориялык жана эксперименттик тапшырмаларын 

түзүүнүн илимий-методикалык негиздерин иштеп чыгуу. 3. Республикалык 

олимпиадалардын жыйынтыктарын талдоо жана уюштурууга методикалык 

сунуштарды берүү.  

Экинчи глава «ОКУУЧУЛАРДЫН ФИЗИКА БОЮНЧА ЭЛ 

АРАЛЫК ОЛИМПИДАЛАРЫН УЮШТУРУЛУШУНУН 

ѲЗГѲЧѲЛҮКТѲРҮ ЖАНА ЖЫЙЫНТЫКТАРЫ” деген аталышта, 

азыркы күнгө чейинки болуп келген Эл аралык олимпиадалардын тарыхы, 

кимдер тарбынан, кайсы өлкөлөрдө өткөнү каралат. Эл аралык 

олимпиадалардын жоболору, түзүлүшү чагылдырылган. 

Эл аралык олимпиадалар, бул мектеп окуучуларынын арасында өтүүчү, 

эӊ жогорку деӊгээлдеги  олимпиадалар, биринчи жолу, 1967-жылы 

Варшавада (Польша) профессор Чеслов Цистовский тарабынан 

уюштурулган. Ошол жылдан  тартып,  физика боюнча Эл аралык олимпиада 

жыл сайын ар кайсы мамлекеттерде өткөрүлүп келген. Эл аралык 

олимпиаданын уставын жана эрежесин түзүүдө  төмөнкү окумуштуулардын 

эмгектери зор: Доктор Гюнтер Линд (ФРГ), профессор  Хельмут Майер 

(Австралия), профессор Ларс Силверберг (Швеция) ,  Николь Вельшев 

(Болгария),  доктор  Ханс Жорденс (Нидерланды), доктор Дуайт Нойшвандер 

(АКШ)  ж.б. 

Эл аралык олимпиада 8-10 күн аралыгында өткөрүлөт. Ага кезеги 

келген өлкө бир жыл мурда даярдык көрөт. Олимпиада толук бир жума 

атайын түзүлгөн программа менен өтүлөт.  Олимпиаданын ачылышы, 

жабылышы, сыйлоолор ал өлкөнүн жетекчилери, билим берүү, илим 

системаларынын өкүлдөрү, окумуштуулардын катышуусунда салтанаттуу 

түрдө өткорүлөт.  Эки күн улуттук команданын жетекчилери олимпиадалык 

тапшырмаларды талдап, кабыл алышып жана өз тилдерине которуу 

процесстери жүрөт. Ар бир команданын жетекчиси өз окуучуларына өз 

тилинде тапшырмаларды даярдап, уюштуруучуларга тапшырат. Программага 

ылайык кɵрсɵтүлгɵн эки күндө окуучулар теориялык жана эксперименттик 

турдун тапшырмаларын жазышат. Эки турдун тапшырмаларын аткарууга 

тынымы жок 5 саат берилет. Андан кийин жетекчилер  уюштуруучулар 

берген схема менен  өз окуучуларынын иштерин текшеришип, өздөрүнүн 

баллдарын коюшат, уюштуруучулардын жюриси өз баасын коет. Эл аралык 

олимпиада дүйнө окуучуларынын физикалык билимин гана текшербестен, өз 

өлкөсүнүн жетишкендиктери, тарыхы менен тааныштырган ар кандай 

маданий иш-чараларды да уюштурушат, жаш физиктердин бири-бири менен 

таанышуу, достошуусуна, мектепти бүткɵндɵн кийин башка өлкөлөрдө 

окуусун улантууга шарттарды түзɵт. Ага ылайык эл аралык 

олимпиадалардын жоболорунун негизги милдеттери: 

- дүйнɵдɵгү физикалык билимдердин чек араларын жана 

байланыштарын кеӊейтүү; 

- мектеп программасынан тышкары таланттуу жаштар менен иштɵɵнү 

күчɵтүү; 

- улуттук олимпиадалардын ɵткɵрүлүшү боюнча тажрыйба алмашуу; -

Олимпиадада берилүүчү ар кандай татаалдыктагы эсептерге 

катышуучулардын чыгармачылыгын ɵркүндɵтүү жана аларды колдоно 

билүү; 

- окуучулардын жɵндɵмдүүлүктɵрүн жана ой-жүгүртүүлɵрүн 

ɵнүктүрүүгɵ жардам берүү. 

Бул милдеттерди ишке ашыруу үчүн, Эл аралык олимпиадага 

катышкан окуучуларды, мугалимдерди, ар кайсы ɵлкɵдɵгү физикалык билим 

берүү программалары менен тааныштыруу, алардын методикаларын 

салыштыруу жана олимпиадага даярдыктар жана ɵткɵрүүлɵргɵ түзɵтүүлɵрдү 

киргизүү. Эл аралык олимпиаданын уставына колдонмо катары программа 

берилет, анда физикалык закондордун кɵлɵмү жана тереӊдиги, 

катышуучуларга керектүү билимдер, экспериментти жасоо кɵндүмүнүн 

кɵлɵмүн эске алуу менен тапшырмалар түзүлɵт. Бул программалар 

биринчилерден болуп Югославияда, Портоже шаарында, 1989-жылы 

алынган. Андан кийин Варшавада түзɵтүлүп толукталган жана Гаванада 

1991-жылы дагы толуктоолор каралган.  

Программанын теориялык бөлүгү II  бөлүктөн түзүлөт: 

1.Механика  2.Катуу телолордун механикасы. 3.Гидродинамика. 

4.Термодинамика жана молекулярдык физика. 5.Термелүүлөр  жана 

толкундар. 6.Электр заряды жана электр талаасы.7.Магнит 

талаасы.8.Электромагниттик толкундар.9.Кванттык 

физика.10.Салыштырмалык теориясы.11.Заттардын түзүлүшү. 

Катуу телолордун механика бөлүмү 

Бөлүмдүн негизги суроолору                Түшүнүктөр жана эскертүүлөр 

 

1.Статика, массалардын борбору, 

айландыруучу момент 

Кош күчтөр, күчтөрдүн тен   

салмактуулугунун шарты 

2.Катуу телолордун кыймылы алга 

умтулуу жана айлануу кыймылдары, 

импульстун моментинин сакталуу 

закону 

 Импульс моментинин сакталуу 

закону. Кыймылсыз окко 

салыштырмалуу инерция моменти. 

3.Ички жана сырткы күчтөр.Катуу 

телолордун окко салыштырмалуу 

инерция моменти, айлануу 

кыймылынын динамикасы, айланган 

телонун кинетикалык энергиясы. 

Параллель октордун, Штейнердин 

теоремасы. Инерция моментинин 

аддитивдүүлүгү. 

4.Кыймылдуу системанын 

ылдамдануусу, инерция күчтөрү. 

Кариолистин күчүн билүү талап 

кылынбайт. 

Олимпиаданын шарты боюнча: олимпиаданын тили англис тили, 

ошондуктан, тапшырмаларды ар бир өлкөдѳн келген жетекчилер өз тилине 

которуп,  окуучуларга  беришет. 

Тапшырмаларды текшерип бүткɵндɵн кийин, уюштуруучулар койгон 

баллдарын, ар бир ɵлкɵнүн жетечилери койгон баллдар менен 

салыштырышып жана макулдашышып, баанын туура коюлушуна жетише 

алышат. 

Олимпиаданын жеӊүүчүлөрүн төмөнкү эреже менен аныкташат: 90 % 

алган окуучу «алтын» медаль, 78 % дан 90 %га жеткендер «күмүш» медаль , 

65 % дан 78 % га чейинкилер «коло» медаль жана 50 % дан 65% га чейин 

алган окуучулар  ардак грамоталарын алышат, ал 4-орун дегенди билдирет. 

Эл аралык олимпиадалардын тапшырмаларынын ɵзгɵчɵлүгү, 

тапшырмалар ɵтɵ жогорку татаалдыкта түзүлɵт, бир идеяга биригип, 

кандайдыр бир техникалык түзүлүштү ишке ашырууга максатталат. Мисалы: 

1997-жылы Канададагы Сатбюриде берилген, 1-тапшырма, Күн батареялары 

менен кыймылдаган самолет жɵнүндɵ, 2-тапшырма, атомдук ядролордун 

туруктуулугуна арналган. Кээде, 1-тапшырмага,  бири-бири менен 

байланышпаган,  ар кайсы закондордон 3 эсеп берилиши  мүмкүн. Ар бир 

тапшырма 10 балл менен бааланат. Көрсөтүлгөн 2 тапшырмада, окуучулар 

илимий изилдөөлөргө окшогон, илимий жетекчинин  жардамы менен 

аткарган иштерге  барабар, тапшырмаларды аткарышат. 

Эксперименттик турда, катышуучуларга 1-2 кубулуштарды изилдөөгө 

багытталган тапшырмалар берилет. Эксперименттик тапшырмалар да 

теориялык турдагы эсептерге окшош, өзүнчө илимий изилдөөлɵргɵ барабар 

болот.  

Ар бир тапшырма, бир канча бɵлүктɵн турат. Биздин окуу 

программаларыбыздан сырткары болгон тапшырмалар сунушталат. Буга 

мисал кылып, 2007-жылы  Иранда ɵткɵн 38-Эл аралык   олимпиаданын 1-

эсебин берели. 

1.Бул маселеде, автоунаанын акселометринин (ылдамданууну 

ченɵɵчүү) жɵнɵкɵйлɵткɵн модели берилет.Анда, кагылышуу учурунда,  

коопсуздук жаздыкчаларынын  иштеши каралат. Бул үчүн,  мындай 

электромеханикалык  система сунушталат, ылдамдануу бир аз чектен ашып 

кеткенде, системанын электрдик параметрлеринин бири, мисалы , чыналуу 

чектик мааниге ээ болуп, ушул учурда, коопсуздук баштыктар аба менен 

толтурулуп, активдешет.  

1-сүрөттө акселерометрдин 

схемасы көрсөтүлгөн. Массасы М 

болгон тело, жеңил, өткөрүүчү 

кыймылдуу пластинага 

туташтырылып, катуулугу k 

болгон бирдей эки пружинага 

бекитилген. Кыймылдуу пластина 

кыймылсыз пластиналардын 

ортосуна жыла алат. Бардык үч 

пластиналардын салмактары да, 

аянттары S бирдей. Ошентип, үч 

пластина эки   конденсаторду 

түзөт. Кыймылсыз пластиналарда 

турактуу потенциалдар U жана -U кармалып турат. Ортонку пластина эки 

уюлдуу ажыраткыч менен жерге туташтырылган. Туташтыруучу зымдар 

пластинанын кыймылына тоскоол болушпайт жана кыймыл учурунда 

пластиналар бири бирине параллель бойдон калышат. 

Автомобилдин бир калыпта ылдамдатылган кыймылы учурунда 

пружиналар термелбейт жана системанын бардык компоненттери тең 

салмактуу абалда болот, б.а алар бири-бирине жана автомобилге 

салыштырмалуу кыймылдабайт деп эсептейбиз. Ылдамдануу учурунда, 

кыймылдуу пластина кандайдыр бир х аралыгына жылат, ал кыймылсыз 

пластиналардын орточо аралыгына барабар.   

1. Аба жаздыктары, нормалдуу тормоз бергенде, активдешпегендей 

жана кагылышуу учурунда, айдоочунун башы маңдайкы айнекке же рулга 

тийбегендей болуп активдешүү үчүн, акселератордун параметрлерин  тандоо 

2-сүрөт 

керек.  2-бөлүктө кɵрсɵтүлгɵндɵй, кыймылдуу пластинага пружина 

тарабынан жана электр талаасынын аракет эткен кучтɵрү, катуулугу kеff 

болгон бир пластинанын серпилгичтүү күчү катары каралат.  Ошентип, бул 

система, массасы М, катуулугу k, ылдамдануусу турактуу болгон 

автомобилдин ылдамдануусуна барабар пружиналык маятникке окшош 

болот.  

2. Турактуу ылдамдыкта кыймылдаган автомобиль, күтүлбөгөн жерден, 

турактуу а ылдамдануу менен акырындай баштады. Бул учурда кыймылдуу 

пластинанын максималдуу жылышы эмнеге барабар? Жообун формула 

түрүндө бергиле.  

Ажыраткыч  абалында турат, түзүлүш, ль нормалдуу тормоз бергенде 

мешокчолор иштебегендей керек, бул учурда автомобилдин ылдамдануусу 

g= 9,8 м/с
2
 дан чоң болбош керек, бул чондуктан ɵтсө, баштыкчалар 

активдешет. 

3. Качан конденсатордун CS  тин чыңалуусу US=0.15B болгондо, аба 

жаздыкчалары активдешкидей кылып жасалган. Жогорку шарттар 

аткарылыш үчүн конденсатордун сыйымдуулугу CS кандай болуу керек? 

4.Кыймыл жайлай баштагандан кийин айдоочунун башы рулга урула 

турган t1 убакытын тапкыла. Рулга чейинки аралыкты өз алдынча баалагыла.  

5. Кыймыл жайлай баштагандан кийин аба жаздыкчалары активдешкен 

t2 убактысын тапкыла. Алар заматта аба менен толтурулат деп эсептегиле. 

Бул убакытты t1 менен салыштыргыла. Аба жаздыктары өз убагында 

активдеше алабы? 

 Эл аралык олимпиадалардын тапшырмалары ушул сыяктуу узун   

болуп түзүлөт. Биз биринчи тапшырманы гана карап жатабыз.  Тапшырма 

төрт бөлүктөн туруп, ар бир бөлүктүн бештен бөлүкчөлөрү бар, бардыгына 

биригип 10 балл берилет. Текшерүүчүлөрдүн ар бир бөлүккө балл коюлган 

схемасын команданын жетекчилерине өз окуучуларынын тапшырмасын 

текшерүү үчүн беришет. Теориянын жалпы баллы 30, мындан сырткары 

физиканын башка бөлүгүнөн эки тапшырма берилет, аткарууга 

астрономиялык беш саат каралат. Тапшырманын берилишин окуп чыгыш 

үчүн эле көп убакыт кетет, кээ бир учурларда биздин окуучулар акыркы 

бөлүктөргө жетише алышпай калат. Тапшырманын 1-бөлүгүнө, 5 

бөлүкчөлөрүнө биригип - 1.5 балл , экинчи бөлүккө -2.5, үчүнчүгө-3 балл, 

төртүнчү бөлүккө- 3 балл каралган. Бул олимпиадада , биринчи жана экинчи 

бөлүмдөгү суроолорду биздин окуучулардын ичинен Степаненко Максим 

гана туура чыгара алган. Атайын даярдыгы болбогон окуучу үчүн, көп 

эсептөөлөрдү жүргүзүү кыйынчылыкты жаратат. Төртүнчү бөлүктө татаал 

өзгөртүп түзүүлөр, интегралдоо, электростатикалык күчтүн механикалык 

күчкө болгон катышынын сандык маанисин талап кылынат. Тапшырма 

практикалык маани менен түзүлгөн.  

2002 - жылдан 2018 – жылга чейин, Кыргызстандан бардыгы болуп Эл 

аралык олимпиадага 80 дан ашык окуучу катышып, 2 күмүш, 11 коло 

медалдарына жана 16 ардак грамоталарына ээси болушту (2.1 – сүрѳт). Ал 

эми Азиялык олипиадага Кыргызстан 2008-жылдан баштап катышып, Эл 

аралык Жаутыков олимпиадасынан 1 күмүш, 4 коло, 3 ардак грамоталарын 

алып келишти. 

2.1 - сүрѳттө Кыргызстандын окуучуларынын Эл аралык 

олимпиадаларда алган орундары көрсөтүлгөн (2002-2018). 

 

 Сүрөттө, 15-жыл ичинде алган сыйлыктардын сандык гистограммасы 

берилген. Бул жылдары 2 күмүш, 11 коло медаль, 16  4-орун,  Ардак грамота 

алышкан. Кыргызстандын командасына ийгиликтерди мурдагы «Себат», 

азыркы «Сапат» билим берүү окуу жайларынын окуучулары алып келген. 

Мамлекеттик мектептерден Бишкек шаарынын №61 физика-математика  

лицейи, №12-окуу комплекси, №9 физика-математика лицейлеринин 

окуучулары болгон. Педагогикалык эксперимент катары, эл аралык 

олимпиадага барардын алдында, даярдоо үчүн 15 күндүк өткөрүлгөн 

сабактардын жыйынтыктары талданды. Көп жылдык олимпиадага 

катышууда, ар өлкөдө сунушталган теориялык жана эксперименттик 

иштерди, курал-жарактарды, эксперимент шаймандарын алып келип, 

кафедранын базасында лаборатория түзүлгөн.Эл аралык олимпиадага 

катышуучуларды тандоо иретинде, республикалык олимпиаданын 

жеңүүчүлөрүнөн 15-20 окуучуну тандап, лабораторияларда эксперименттик 

иштерди аткарууга, англис тилиндеги чет элдик олимпиадалардын эсептерин 

чыгарууга машыктырылды. Алар өз жемишин бергендиктен, окуучулардын 

даярдыгы жогорулап, ийгиликтерге жетишишти. Эл аралык олимпиадада 3 

жолу катары менен жеңишке жетишкен 3 окуучу болгон. Алар: Именов 

Султан  Жалал-Абаддагы “Курманбек баатыр” лицейинин окуучусу, 

Степаненко Максим Кадамжайдагы “Семетей” лицейинин окуучусу, Сулаев 

Азат Караколдогу Х.Карасаев атындагы лицейдин окуучусу. Азыркы күндө 

Именов Султан Сингапур Улуттук Университетин аяктап, өзү бүткөн 

2002 2004 2005 2006 2007 2008 2010 2011 2012 2013 2014 2015 2016 2017 2018

1 

1 

[ЗНАЧЕНИЕ] [ЗНАЧЕНИЕ] 

2 

[ЗНАЧЕНИЕ] 

1 

[ЗНАЧЕНИЕ] 

[ЗНАЧЕНИЕ] 

2 

1 

2 [ЗНАЧЕНИЕ] [ЗНАЧЕНИЕ] 

1 

[ЗНАЧЕНИЕ] [ЗНАЧЕНИЕ] 

1 [ЗНАЧЕНИЕ] 

3 

1 

[ЗНАЧЕНИЕ] 

Университетте үзүрлүү эмгектенип жатат. Степаненко Максим Америкадагы 

атактуу «Apple» компаниясында иштеп, Лос-Анжелес шаарында турат. 

Сулаев Азат Сингапур Университетин аяктап,  Америкадагы чоӊ 

технологиялык компанияларынын биринде эмгектенет.   
Үчүнчү глава «Кыргызстанда физика боюнча олимпиадалардын 

сапатын жогорлатуунун маселелери» деп аталып, анда Кыргызстанда 

болуучу физика олимпиадаларынын сапатын жогорулатуунун маселелери 

жана шарттары каралган. Республикалык олимпиадаларда берилүүчү 

теориялык жана эксперименттик турдун тапшырмаларын талдоо,  

олимпиадалык жумуштарды баалонун критерийлери жана жюриге коюлуучу 

талаптар аныкталган. Тиешелүү этапта өткөрүлгөн олимпиадалардын 

жыйынтыктары талданып, келечектеги олимпиадаларды өткөрүүнүн 

эффективдүү методдору сунушталган. 

2000-2019-жылдагы ар түрдүү этаптагы олимпиадаларды өткөрүүдөгү 

жана уюштуруудагы көп  жылдык тажрыйбалар, сапаттык жана сандык 

талдоолор аркылуу азыркы учурдагы мектеп окуучуларынын билим 

деӊгээлинин жетишкендиктерин көрүүгө болот. Жергиликтүү 

олимпиадаларды анализинде төмөнкү 3.1- таблицада  4 жыл ичиндеги (2014-

2017-жж.) Республикалык олимпиаданын жыйынтыктары, олимпиаданын 

жеңүүчүлөрүнүн алган орундары  (тереңдетип окутуу) көрсөтүлгөн.  

 

Жылдары Классы Ф.И.О Мектеби 
Алган 

орду 

2014 

10 кл. 
Улукбек уулу 

Темирлан 

Ош обл., Ош ш., КТЛ 

«Сема» 
1 

11 кл. Рысбергенов Даткабек 

Чүй обл., Токмок ш., 

Ж.Баласагын атындагы 

орто мектеби 

1 

10 кл. Маймеков Уран 
Бишкек ш.,      № 61 ОК 

-АФММЛ  
2 

11 кл. Добрынин Атай 
Бишкек ш.,      № 61 ОК 

–АФММЛ 
2 

10 кл. Бейшенкул у. Ж 
Нарын обл., Нарын ш., 

КТЛ 
3 

11 кл. Абдулхамидов Ахрор 
Бишкек ш.,      № 61 ОК 

-АФММЛ 
3 

2016 

10 кл Садиков Артур 
Баткен обл., Кадамжай 

ш., КТЛ «Семетей» 
1 

11 кл. Губаренко Михаил 
Бишкек ш.,      № 61 ОК 

-АФММЛ 
1 

10 кл Мырзабеков Азамат 

Ысык –Кѳл обл., 

Каракол ш., Х.Карасаев 

атындагы КТЛ 

2 

11 кл. Байзаков Нурбек 
Баткен обл., Кадамжай 

ш., КТЛ «Семетей» 
2 

10 кл Омуралиев Нурдоолот 
Бишкек ш., Ч.Айтматов 

атындагы КТЛ  
3 

11 кл. Сагымбаев Алым Ысык –Кѳл обл., 3 

Каракол ш., Х.Карасаев 

атындагы КТЛ 

2017 

10 кл Мырзабеков Азамат 

Ысык –Кѳл обл., 

Каракол ш., Х.Карасаев 

атындагы КТЛ 

1 

11 кл. Мухин Андрей 
Бишкек ш.,      № 61 ОК 

-АФММЛ 
1 

10 кл Анарбеков Ырыскелди 
Бишкек ш.,      № 61 ОК 

-АФММЛ 
2 

11 кл. Садиков Артур 
Баткен обл., Кадамжай 

ш., КТЛ «Семетей» 
2 

10 кл Жолматов Данияр 
Баткен обл., Кадамжай 

ш., КТЛ «Семетей» 
3 

11 кл. 
Омуралиев Нурдоолот, 

Сабыров Чынтемир. 

Бишкек ш., Ч.Айтматов 

атындагы КТЛ 
3 

Региондор боюнча карасак, албетте Бишкек шаарынын мектептери 

биринчи орунда, андан кийин Ысык-Көл региону 2-орунду,  3-орунду Ош 

областы ээлейт (3.1-сүрɵт.). Жакшы кɵрсɵткүчтɵрдү Бишкек шаарынын 

физика-математиканы тереӊдетип окуткан мектептери, № 61 Е.Якир 

атындагы физика математика лицейинин, № 12 окуу комплексинин, № 9 

физика-математика лицейинин жана “Сапат” билим берүү мекемелеринин 

окуучулары кɵрсɵтүшɵт. Атайын физикалык даярдыктар болмоюнча 

окуучулар жакшы жетишкендиктерге жете алышпайт.  

Мурдагы өткɵн республикалык олимпиадаларга областтык 

олимпиадада региондон биринчи орунду алган гана окуучу катыша алчу. 

Бишкек, Ош шаарындагы мектептерде көптөгөн таланттуу балдар 2-3-

орундарда калып, олимпиадага катыша албай калышкандыктан, эл аралык 

олимпиадаларга катышуу шансынан ажырап калышчу. Республикадагы 

таланттуу балдарды тандап алуу үчүн, 2020-жылдан баштап кɵп этаптуу 

Улуттук олимпиада  уюштурула баштады. Биринчи физика боюнча улуттук 

олимпиада, И.Раззаков атындагы Кыргыз Мамлекеттик Техникалык 

Университетинде ф.-.м.и.д.,  атындагы Кыргыз Мамлекеттик Техникалык 

Ош (18%); 

[ЗНАЧЕНИЕ] 

Баткен (13%); 

[ЗНАЧЕНИЕ] 

Бишкек (23%); 

[ЗНАЧЕНИЕ] 

Ысык-Кɵл 

(20%); 

[ЗНАЧЕНИЕ] 

Чуй (4%); 

[ЗНАЧЕНИЕ] 

Жалал-Абад 

(7%); 

[ЗНАЧЕНИЕ] 

Талас (7%); 

[ЗНАЧЕНИЕ] 

Нарын (5%); 

[ЗНАЧЕНИЕ] 

3.1-сүрѳт. 2014-2017-жж. аралыгында  республикалык 

олимпиададан орун алган окуучулардын региондор боюнча кѳрсѳткүчү. 
 



18 
 

Университетинин базасында, профессор Р.М. Султаналиеванын 

жетекчилигинде онлайн режиминде өткөрүлдү. 1-2-этап онлайн , 3-4 этаптар 

офлайн түрүндө болду. Олимпиадага өтө кызыгуулар болуп, республиканы 

ар кайсы аймагынан биринчи этапка 1500-2000 ге жакын окуучулар 

катталышты. 4- этаптан кийин, иргелип чыккан  40 окуучудан Эл аралык 

олимпиадаларга катышуучулар тандалды. Алар, Эл аралык олимпиадага 

катышууга жолдомо алуу үчүн, кайрадан тандоо туруна катышышты. 

Ушундай көп электен өткөн гана окуучулар эл аралык деңгээлдеги 

тапшырмаларды аткара алышат.  

 

 ЖАЛПЫ КОРУТУНДУ 
1. Диссертацияда, мектеп окуучуларынын физикалык билимдеринин 

сапатын жогорулатуу, предметтик компетенцияларын өнүктүрүү 

процессиндеги физикалык олимпиадалардын орду менен мааниси ар 

тараптан изилденди. Физика олимпиадаларынын негизги максаттары, 

милдеттерин аныктоо менен, аны өткөрүүнүн методикалык шарттары 

кɵргɵзүлдү. Буга чейинки өткөрүлүп келген олимпиадалардын этаптарын 

талдоо менен бирге, алардын жетишкендиктери жана кемчиликтери 

аныкталып, олимпиадаларды өркүндөтүүнүн методологиялык жана 

дидактикалык өзгөчөлүктөрүнүн жолдору белгиленди. 

2.  Көп жылдык олимпиадаларды өткөрүүнүн тажрыйбаларына таянып, 

негизделген жоболор катары кабыл алынып, республикалык олимпиадаларды 

өткөрүүнүн жолдору, максаты иштелип чыкты. Ар кайсы баскычтагы 

олимпиадалардын тапшырмаларын түзүүнүн дидактикалык жана 

методикалык шарттары, тапшырмаларды талдоонун критерийлери иштелип 

чыкты. Окуучулардын физикалык олимпиадаларын өткөрүүнүн учурдагы 

абалын талданды  жана ал процесстеги көйгөйлөрдү чечүүнүн илимий-

методикалык негиздери аныкталды. 

3. Азыркы күнгө чейинки болуп келген Эл аралык олимпиадалардын 

тарыхы, кимдер тарбынан, кайсы өлкөлөрдө кандай өткөрүлгɵнү талданды. 

Эл аралык олимпиадалардын жоболору, ɵткɵрүү ыкмасы, тапшырмаларынын 

ɵзгɵчɵлүгү, баалоо критерийлери, эксперименттик тапшырмалардын кенен 

тематикасы, тапшырмаларды түзүүнүн жолдору белгиленди, аларга талдоо 

жүргүзүлдү. Кыргыз окуучуларынын Эл аралык олимпиадалардагы орду, 

алардын жетишкендиктери аныкталды. 

4. Кыргызстанда физика боюнча олимпиадалардын сапатын 

жогорлатуунун маселелерин чечүүдɵ, Кыргызстанда болуучу физика 

олимпиадаларын уюштуруунун жана ɵткɵрүүнүн жаӊы жолдору каралган. 

Республикалык олимпиадаларда берилүүчү теориялык жана эксперименттик 

турдун тапшырмаларды талдоонун критерийлери, олимпиадалык 

жумуштарды баалонун жаңы критерийлери жана жюриге коюлуучу талаптар 

аныкталды.  

5.Эл аралык тажрыйбаларды үйрөнүүнүн натыйжасында окуучулардын 

республикалык олимпиадаларын уюштуруунун жана өткөрүүнүн 

эффективдүүлүгүн көтөрүүгө шарт түзүлүп, ишке ашырылды. Илимий 

тыянактар жана практикалык сунуштар, мектеп окуучуларын 

олимпиадаларга даярдоо процессинде ЖОЖдун мугалимдерин тартуу, 

илимий лабораторияларда машыгууларды уюштуруу, предметтик, негизги, 

кошумча компетенцияларды калыптандырууга карата иш чаралар ишке 

ашырылды. 

 

Практикалык сунуштар 

Олимпиаданы уюштуруунун натыйжалуулугун көтөрүү максатында аны 

өткөрүүнүн шарттары, катышуучу окуучуларга кеӊештер, практикалык 

жардам, кружокторду уюштуруу, жогорку окуу жайларынын 

лабораторияларында  аларды эксперименттик иштерди аткарууга 

машыктырылды. Олимпиаданын жюри мүчɵлɵрү тапшырмаларды так, 

кынтыксыз баалоо үчүн, баалоонун критерийлери иштелип чыгып, 

сунушталды. Олимпиадаларды өткөрүүгө карата иштелип чыккан илимий-

методикалык шарттардын аткарылышы боюнча жүргүзүлгөн эксперименттик 

иштердин натыйжасын талдап, бул процессти өркүндөтүүнүн уюштуруу- 

методикалык сунуштарына методикалык кɵрсɵтмɵлɵр, китептер чыгарылды 

Келечектеги олимпиадаларда  мектептерди базалык билим берүүчү жана 

физиканы терңдетип окуткан мектептер деп бөлбөстөн,  катышуучулар үчүн 

бирдей татаалдыктагы тапшырмаларды түзүү.  Олимпиадага катышууга 

бардык мектептерден окуучуларды тартуу, олимпиадалык базаны түзүү үчүн 

окуучуларды 7-класстан баштап даярдоо. Аралыктан өтүүчү 

олимпиадаларды өткөрүү, санариптик технологияларды колдонуу, 

виртуалдык эксперименттерди аткаруу боюнча окуучуларды машыктыруу, эл 

аралык олимпиадалрага катышуучуларды даярдоодо чет элдик адистерди 

чакыруу , алардын эксперименттик базаларында окуучуларды машыктыруу, 

жыл бою ар кандай деңгээлдеги эл аралык олимпиадалрга окуучуларды 

катыштырууну уюштуруу. 

Олимпиадага катышкан окуучуларды шыктандыруу үчүн, аларды 

даярдаган мугалимдердин эмгегин баалоодо,  ар жактан кубаттоо, байгелүү 

орундарга жеткен окуучуларды жогорку окуу жайларына кесиби боюнча 

конкурссуз кабыл алуу, материалдык жактан колдоолор мамлекеттик уюмдар 

тарабынан каралуу керек. 

Байболотова Бурул Бектурсуновнанын 13.00.02 - окутуунун жана 

тарбиялоонун теориясы менен методикасы (физика) адистиги боюнча 

педагогика илимдеринин кандидаты окумуштуулук даражасын изденип 

алуу үчүн жазылган “Кыргызстанда окуучулардын физикалык 

олимпиадаларын уюштуруунун илимий-методикалык негиздери” аттуу 

диссертациясынын 

РЕЗЮМЕСИ 

Түйүндүү сѳздѳр: физика, олимпиада, система, мектеп окуучусу, 

мугалим, олимпиадалык эсеп, компетенттүүлүк, критерийлер. 

 Изилдөөнүн обьектиси: окуучулардын физикалык билим, 

билгичтиктерин, чыгармачылык жөндөмдүүлүктөрүн өнүктүрүү процесси. 

Изилдөөнүн предмети: физика боюнча окуучулардын 

олимпиадаларын өткөрүү процесси. 

Изилдөөнүн максаты: Эл аралык тажрыйбага таянуу менен 

Кыргызстанда физикалык олимпиадаларды өткөрүүнүн эффективдүүлүгүн 

жогорулатуунун илимий-методикалык шарттарын аныктоо жана аларды 

ишке ашыруу. 

Изилдөө методдору: илимий-теориялык, практикалык, статистикалык, 

эксперименттик. 

Изилдөөнүн илимий жаңылыгы жана теориялык баалуулугу: 

Физикалык олимпиадалардын окуучулардын физика боюнча 

билимдеринин сапатын көтөрүүгө тийгизген таасири аныкталды. 

Олимпиадалык тапшырмаларды түзүү боюнча жаңы сунуштар жана аны 

баалоонун критерийлери, олимпиаданы уюштуруунун натыйжалуулугун 

көтөрүү максатында аны өткөрүүнүн шарттары, окуучуларга жана жюри 

мүчɵлɵрүнүн квалификациясына коюлуучу талаптар, апелляция ɵткɵрүүүнүн 

принциптери, олимпиаданы жаңы шарттарда  ɵткɵрүү жана уюштуруу 

системасы сунушталды. Эл аралык олимпиадаларга катышуучуларды 

тандоодо кɵп этаптуу системалуу даярдоо ыкмалары киргизилди.. 

Алынган натыйжаларынын практикалык мааниси: орто 

мектептерде, башка билим берүү мекемелеринде физика олимпиадаларын 

ɵткɵрүүдɵ, окуучулардын татаал эсептерди чыгарууга багыттоо, даярдоо 

жана тарбиялоо. Аларды ар кайсы денгээлдеги олимпиадалык жарыштарга 

катыштырганга машыктыруу, олимпиадалык борборлор менен мектеп 

мугалимдеринин байланыштарын күчөтүү. Илимий тыянактар жана 

практикалык сунуштар, мектеп окуучуларын олимпиадаларга даярдоо 

процессинде ЖОЖдун мугалимдерин тартуу, илимий лабораторияларда 

машыгууларды уюштуруу, предметтик, негизги, кошумча компетенцияларды 

калыптандыруу.  

РЕЗЮМЕ 

диссертационного исследования Байболотовой Бурул Бектурсуновны 

на тему “Научно-методические основы организации школьных олимпиад по 

физике в Кыргызстане” по специальности 13.00.02 - Теория и методика 

обучения и воспитания (физика) на соискание ученой степени кандидата 

педагогических наук  

Ключевые слова: физика, олимпиада, система, ученик, учитель, 

олимпиада, компетентность, критерии. 

 Объект исследования: процесс развития у школьников знаний, 

умений и творческих способностей по физике. 

Предмет исследования: процесс проведения школьных олимпиад по 

физике. 

Цель исследования: выявить и внедрить научно-методические 

условия повышения эффективности олимпиад по физике в Кыргызстане на 

основе международного опыта. 

Методы исследования: научно-теоретический, практический, 

статистический, экспериментальный. 

Научная новизна и теоретическая ценность исследования: 

Выявлено влияние физических олимпиад на повышение качества 

знаний учащихся по физике.  Разработаны новые предложения по разработке 

олимпийского задания и критериев его оценки, условия проведения 

олимпиады в целях повышения эффективности олимпиады, требования к 

квалификации обучающихся и членов жюри, принципы апелляции, система 

проведения и организация олимпиады в новых условиях. Внедрены 

многоступенчатые систематические методы подготовки при отборе 

участников на международные олимпиады. 

Практическая значимость полученных результатов: при 

проведении олимпиад по физике в общеобразовательных школах и других 

учебных заведениях,  даны ориентации по подготовке и воспитании 

учащихся к решению сложных задач. Подготовить их к участию в 

олимпийских соревнованиях различного уровня, укрепить связи между 

олимпийскими центрами и учителями школ.  С учетом научных выводов 

даны практические рекомендации по организации олимпиад с привлечением 

преподавателей ВУЗа  подготовки школьников к олимпиаде, организации 

занятий в научных лабораториях, формирование предметных, основных и 

дополнительных компетенций. 

SUMMARY 

dissertation research by Baybolotova Burul Bektursunovna on the topic 

“Scientific and methodological foundations for the organization of school 

olympiads in physics in Kyrgyzstan” in the specialty 13.00.02 - Theory and 

methods of training and education (physics) for the degree of candidate of 

pedagogical sciences 

Key words: physics, Olympiad, system, student, teacher, Olympiad, 

competence, criteria. 

 Object of study: the process of development of schoolchildren's 

knowledge, skills and creative abilities in physics. 

Subject of study: the process of conducting school Olympiads in physics. 

The purpose of the study: to identify and implement scientific and 

methodological conditions for increasing the effectiveness of Olympiads in 

Physics in Kyrgyzstan based on international experience. 

Research methods: scientific-theoretical, practical, statistical, experimental. 

Scientific novelty and theoretical value of the research: 

The influence of physical Olympiads on improving the quality of students' 

knowledge in physics was revealed. New proposals for the development of the 

Olympic task and criteria for its evaluation, the conditions for holding the 

Olympiad in order to increase the effectiveness of the Olympiad, the requirements 

for the qualifications of students and jury members, the principles of appeal, the 

system for holding and organizing the Olympiad in the new conditions. Multi-stage 

systematic training methods have been introduced in the selection of participants 

for international olympiads. 

The practical significance of the results obtained: when conducting 

physics olympiads in secondary schools and other educational institutions, 

orientation, training and education of students to solve complex problems. Prepare 

them for participation in Olympic competitions at various levels, strengthen ties 

between Olympic centers and school teachers. Scientific conclusions and practical 

recommendations, involvement of university teachers in the process of preparing 

schoolchildren for the Olympiad, organization of classes in scientific laboratories, 

formation of subject, basic and additional competencies. 


